
ᐃᒡᓖᑦ ᑯᒪᖏᑦ 
 

ᑭᓲᖕᒪᑕ ᐃᒡᓖᑦ ᑯᒪᖏᑦ? 
ᐃᒡᓖᑦ ᑯᒪᖏᑦ ᒥᑭᑦᑐᑯᓘᓪᓗᑎᒃ ᐊᐅᐸᕈᔪᒃᑐᑦ−ᑲᔪᖅ ᖁᐱᕐᕈᐃᑦ ᓂᕆᖃᑦᑕᖅᑐᑦ ᐃᓄᖕᓂᒃ ᓂᕐᔪᑎᓪᓘᓐᓃᑦ ᐊᐅᖏᓐᓂᒃ, 
ᐆᒪᔾᔭᖓᓂᖅᓴᐅᓕᓲᑦ ᐅᓐᓄᐊᒃᑯᑦ. ᐃᓂᖃᖃᑦᑕᖅᑐᑦ ᖃᓂᒋᓪᓗᓂᔾᔪᒃ ᐃᓂᒋᔭᖏᑦ ᓂᕆᙱᑦᑕᕌᖓᒥᒃ. ᐃᔨᖅᓯᒪᔪᓐᓇᖅᑐᑦ ᐃᒡᓖᑦ 
ᑭᓗᐊᖏᓐᓂ ᐃᒡᓖᓪᓗ ᐊᕙᓘᑕᖏᓐᓂ, ᐃᒡᓗᒥᐅᑕᑦ ᐱᖁᑎᑦ ᑭᐳᖏᓐᓂ, ᓄᑎᖕᓂᓕᖕᓂᒃ ᐊᑭᓐᓇᓂ ᓇᑎᕐᓂᒃᓘᓐᓃᑦ, ᐃᒡᓗᕈᓯᕐᒥᒃᓘᓐᓃᑦ 
ᐱᖁᑎᕈᓘᔭᕐᓂ. ᐱᖃᕐᓂᖅ ᐃᒡᓖᑦ ᑯᒪᖏᓐᓂᒃ ᑐᑭᖃᖅᑎᑦᑎᙱᑦᑐᖅ ᐃᒡᓗᒋᔭᑦ ᓱᕉᓂᖓᓂᒃ.  
  
ᖃᓄᖅ ᐃᒡᓖᑦ ᑯᒪᖏᑦ ᓯᐊᒻᒪᓲᖑᕙᑦ? 
ᐃᒡᓖᑦ ᑯᒪᖏᑦ ᓯᐊᒻᒪᓲᑦ ᐊᑯᓐᓂᖏᓐᓂ ᐃᓂᒋᔭᐅᕙᒃᑐᑦ ᐃᓄᐃᑦ ᐊᐅᓪᓚᑲᑕᒃᑎᓪᓗᒋᑦ. ᐊᐅᓪᓚᖃᑕᖅᑐᑦ ᑭᓗᐊᖏᓐᓂ ᕿᔪᖁᑎᑦ, ᐃᒧᓯᒪᔪᑦ 
ᐊᓐᓄᕌᓂᒃ, ᐃᒡᓕᖅᓯᐅᑎᓂᒃ, ᐊᓯᖏᓐᓂᒃᓗ. ᐃᓄᐃᑦ ᖃᐅᔨᖃᑦᑕᙱᑦᑐᑦ ᐃᖏᕐᕋᑎᑦᑎᓂᕐᒥᓂᒃ ᐃᒡᓖᑦ ᑯᒪᖏᓐᓂᒃ.  

ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᕈᑕᐅᔪᓐᓇᖅᐸᑦ ᐃᒡᓖᑦ ᑯᒪᖏᑦ? 
ᐃᒡᓖᑦ ᑯᒪᖏᑦ ᖃᐅᔨᒪᔭᐅᙱᑦᑐᑦ ᓯᐊᒻᒪᒃᑎᑦᑎᔨᐅᖕᒪᖔᑕ ᐋᓐᓂᐊᓂᒃ. ᐸᒃᕕᓇᖅᑐᑦ ᐅᖏᓚᒃᑎᑦᑎᖃᑦᑕᕐᓂᖏᓐᓄᑦ 
ᓯᓂᑦᑎᐊᕐᓇᙱᓐᓂᖏᓐᓄᓪᓗ. ᐅᖏᓚᖕᓇᕐᓂᖅ ᑯᒥᓗᐊᕐᓇᖅᑐᒧᐊᖅᑎᑦᑎᔪᓐᓇᖅᑐᖅ ᐱᒋᐊᖅᑎᑦᑎᑐᐃᓐᓇᕆᐊᖃᕐᖢᓂ ᐅᕕᓂᖕᒧᑦ 
ᐊᒻᒪᑎᕐᓂᕐᓂᑦ. ᐃᒡᓖᑦ ᑯᒪᖏᑦ ᓯᕘᕋᓕᖅᑎᑦᑎᓲᑦ, ᑕᖃᑎᑦᑎᓲᑦ ᓯᓂᒍᓐᓇᑦᑎᐊᕈᓐᓃᖅᑎᑦᑎᓲᓪᓗ.  
 

ᑭᓲᖕᒪᑕ ᖃᐅᔨᔾᔪᑎᑦ ᖃᐅᔨᒪᓇᕈᑎᓪᓗ ᐃᒡᓖᑦ ᑯᒪᖏᓐᓂ ᐱᕈᖅᐸᓪᓕᐊᔾᔪᑎᑦ?  
• ᑮᔭᐅᓯᒪᓃᑦ ᑮᓇᕐᒥ, ᖁᖓᓯᕐᒥ, ᑕᓕᖕᓂ, ᐊᒡᒐᖕᓂᑦ, ᐊᓯᖏᓐᓂᒃᓘᓐᓃᑦ ᑎᒥᐅᑉ ᐃᓚᖏᓐᓂ ᓯᓂᒃᑎᓪᓗᒋᑦ (ᑮᔭᐅᓯᒪᓃᑦ 

ᑎᑭᐅᑎᔪᓐᓇᖅᑐᑦ 14 ᐅᓪᓗᓄᑦ ᐱᕙᓪᓕᐊᓗᑎᒃ)  
• ᐃᒡᓖᑦ ᑯᒪᖏᓐᓂ ᑮᔭᐅᓯᒪᓃᑦ ᐱᒋᐊᕈᓐᓇᖅᑐᑦ ᖃᐅᔨᔾᔪᑎᑕᖃᖏᓪᓗᓂ ᑮᔭᐅᓂᕐᓄᑦ, ᐱᕕᒃᔪᐊᕐᑐᒧᑦ ᐱᐅᒋᙱᑕᖃᕐᓂᕐᒧᑦ 

ᖃᓄᐃᓕᓂᕐᒧᑦ ᑮᔭᐅᒐᓚᒃᓯᒪᓂᕐᒧᑦ ᐱᔭᕆᐊᖃᑐᐃᓐᓇᕆᐊᖃᕐᓗᓂ ᐋᓐᓂᐊᕕᖕᒥ ᑲᒪᒋᔭᐅᓂᕐᒥᑦ.  
• ᓇᓂᓯᓂᖅ ᐃᒡᓖᑦ ᑯᒪᖏᓐᓂᒃ ᐃᒡᓕᕐᓂᑦ ᐃᒡᓕᖅᓯᐅᑎᓂᒃᓗ 
• ᓇᓂᓯᓂᖅ ᐊᐅᐸᔮᖅᑐᓂᒃ ᑕᖅᓴᓕᖕᓂᒃ ᐊᐅᖕᓂᒃ ᐃᒡᓕᕐᒥ ᖃᓂᒋᔭᖓᑕᓘᓐᓃᑦ ᐱᖁᑎᐅᑉ  
• ᓰᕐᓇᔮᖅᑐᒥᒃ ᖃᐅᔨᔮᕐᓗᓂ ᑎᐱᖓ. 

 

ᖃᓄᕐᓕ ᐃᒡᓖᑦ ᑯᒪᖏᓐᓄᑦ ᑮᔭᐅᓃᑦ ᒪᒥᓴᖅᑕᐅᓲᖑᕙᑦ? 
ᐱᐅᓛᒃᑯᑦ ᒪᒥᓴᖅᑕᐅᓲᑦ ᑯᒥᑲᑕᙱᓪᓗᓂ, ᒥᖑᐊᕐᓂᖅ ᐊᔾᔨᐅᙱᑦᑐᓂᒃ ᒥᖑᐊᕈᑎᓄᑦ ᐊᒡᒐᒃᓯᐅᑎᓄᓪᓘᓐᓃᑦ ᐃᓅᓕᓴᐅᑎᑐᕐᓗᓂᓗ. ᐋᓐᓂᐊᕕᖕᒥ 
ᐱᓕᕆᔨᑦ ᐃᑲᔪᕈᓐᓇᖅᑖᑎᑦ ᐋᖅᑭᒃᓯᓂᕐᒥᒃ ᑭᓱᒥᒃ ᐊᑐᕈᒪᔭᕐᓂᒃ.  
 

ᖃᓄᕐᓕ ᐊᓯᐅᑎᑦᑎᔪᓐᓇᖅᐱᑦ ᐃᒡᓖᑦ ᑯᒪᖏᓐᓂᒃ? 
• ᐅᐊᓴᕐᓗᒋᑦ ᓱᕈᑦ ᐃᒡᓕᖅᓯᐅᑎᑦ ᐊᓐᓄᕌᓪᓗ ᐆᓇᖅᑐᒧᑦ ᐃᒪᕐᒧᑦ ᐊᑐᕐᓗᓂ ᐊᓐᓄᕌᓄᑦ ᐅᐊᓴᐅᑎᒥᒃ, ᐅᕝᕙᓘᓐᓃᑦ ᐅᐊᓴᒐᒃᓴᐅᙱᑦᑐᑦ 

ᐱᖁᑎᑦ ᐊᓐᓄᕌᓄᑦ ᐸᓂᖅᓰᕕᖕᒧᐊᕐᓗᒋᑦ ᐊᒃᓱᓪᓘᓐᓃᑦ ᐃᑲᕐᕋᐅᑉ ᓇᑉᐸᖓᓂ ᐆᓇᖅᑎᓪᓗᒍ.  

• ᒥᓪᓗᐊᕈᑎᕐᓗᒋᑦ ᐊᔪᕐᓇᙱᑦᑐᓕᒫᑦ ᐃᓃᑦ ᐃᒡᓖᑦ ᑯᒪᖃᖅᑐᑦ, ᐃᓚᐅᓗᓂ ᐃᒡᓕᖅ, ᓴᕕᕋᔭᐅᑎᖏᑦ, ᐃᒡᓕᒃᑯᕕᐊᓗ. ᐊᑐᕐᓗᑎᑦ 
ᐊᒃᓴᓕᒍᑎᒥᒃ ᐱᔭᕐᓗᒋᑦ ᐃᒡᓖᑦ ᑯᒪᖏᑦ ᒪᓐᓂᖏᓪᓗ ᑭᓗᐊᖏᓐᓂ ᐃᒡᓖᑦ. ᓈᕕᓪᓗᒍ ᒥᓪᓗᐊᕈᑎ ᒪᑐᑦᑎᐊᕈᓐᓇᖅᑐᒧᑦ ᐴᖃᐅᑎᒧᑦ 
ᐃᒋᑲᐅᑎᒋᓗᒍᓗ ᓯᓚᒦᑦᑐᒧᑦ ᐊᒃᑕᑰᓯᕝᕕᖕᒧᑦ ᑕᒡᕙᐃᓐᓇᖅ (ᒪᑐᖃᕐᓗᓂ). ᐅᐊᓴᕐᓗᒋᑦ ᒥᓪᓗᐊᕈᑎᐅᑉ ᐹᖏᑦ ᐊᒃᓴᓕᒍᑎᖏᓪᓗ 
ᐆᓇᖅᑐᒧᑦ ᐃᒪᕐᒧᑦ ᐅᐊᓴᐅᑎᖃᕐᓗᒍ.   

• ᐅᖃᖃᑎᖃᕐᓗᑎᑦ ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒥᒃ ᐊᓯᖏᓐᓄᑦ ᐱᓗᐊᖅᑕᐃᓕᓂᕐᒧᑦ ᐊᑐᕈᓐᓇᖅᑐᓄᑦ.  
 

ᖃᓄᕐᓕ ᐃᒡᓖᑦ ᑯᒪᖏᑦ ᐱᑎᑕᐅᑦᑕᐃᓕᔪᓐᓇᖅᐸᑦ? 
ᐱᑎᑦᑕᐃᓕᒪᓗᒋᑦ ᐃᒡᓖᑦ ᑯᒪᖏᑦ ᐃᒡᓗᔅᓯᓐᓄᐊᕐᓂᕐᒧᑦ:  

• ᐊᐅᓪᓚᖅᑎᓪᓗᑎᑦ, ᖃᐅᔨᒋᐊᕐᓗᒍ ᑐᔪᕐᒥᕕᖕᓂ ᐃᒡᓗᕈᓰᑦ ᖃᐅᔨᔾᔪᑎᓄᑦ ᐃᒡᓖᑦ ᑯᒪᖏᓐᓄᑦ. ᕿᔪᖁᑏᑦ ᓇᑎᕐᒦᑎᙱᓪᓗᒍ ᐃᒡᓕᕐᒥᒃᓗ, 
ᐅᕝᕙᓘᓐᓃᑦ ᒪᑐᑦᑎᐊᕈᓐᓇᖅᑐᒧᑦ ᐴᖃᐅᑎᒧᑦ ᐃᓯᖅᑎᑦᑕᐃᓕᒪᓗᒋᑦ ᐃᒡᓖᑦ ᑯᒪᖏᑦ.   

• ᖃᐅᔨᓴᑦᑎᐊᕐᓗᒍ ᕿᔪᖁᑏᑦ ᐊᓐᓄᕌᑎᓪᓗ ᐊᐅᓪᓚᖅᓯᒪᓚᐅᖅᑎᓪᓗᑎᑦ.  

• ᖃᐅᔨᒋᐊᕐᓗᒋᑦ ᐊᑐᖅᑕᐅᓂᑯᑦ ᐃᒡᓗᐃᑦ ᐱᖁᑎᖏᑦ ᐃᒡᓕᒨᖓᔪᓪᓗ ᐃᒡᓖᑦ ᑯᒪᖏᓐᓄᑦ ᓂᐅᕕᓚᐅᙱᓐᓂᕐᓂ.  

• ᓴᓗᒻᒪᖅᓴᒐᔪᒃᓗ ᐊᖏᕐᕋᕆᔭᑦ, ᒥᓪᓗᐊᕐᐸᒃᓗᒋᑦ ᐃᒡᓖᑦ, ᐲᔭᖅᐸᒃᓗᒋᓪᓗ ᐱᖁᑎᑦ ᑲᑎᙵᐅᖅᑐᑦ.  

 

 


